
NOR GARA

Arrazakeriaren Aurkako Nafarroako Koordinakundea 20 bat
kolektibo eta gizarte-erakundek osatzen dugu eta Nafarroara
migratutako pertsonen eskubideen alde lan egiten dugu.
Gure helburuak dira Nafarroako gizartean dagoen anizta-
sun kulturala, linguistikoa, eta etnikoa aintzat har dadin; dis-
Kriminazio arrazistak eta xenofoboak ikusaraztea eta salat-
zea, eta bizikidetzaren aldeko proposamenak sustatzea.
Hausnarketarako gune bat gara, elkarrekin ekintzak eta pro-
posamenak koordinatzeko. Gure helburua da Nafarroako
agenda sozial eta politikoan arrazakeriaren aurkako ekime-
na txertatzea eta ikaskuntzak eta esperientziak bateratzea.




TESTUINGURUA

Kezka handia sortzen digu eskubideak eta zerbitzuak esku-
ratzeko dagoen desberdintasunak, bereziki gure gizartean
prekarizatuta dauden pertsonenei eta pertsona migratuei da-
gokienean. Etxebizitza gaia dela eta,Nafarroako Koordinakun-
de Antirrazistaren ustez, erroldatzea oinarrizko eskubidea
da, eta, praktikan, beste eskubide batzuk eskuratzeko giltza
da, hala nola osasun-arreta, prestazioak eta diru-laguntzak,
hezkuntza, egoitza-baimena migratutako pertsonen kasuan...
Horrez gain, errolda oinarrizko izapideetarako baldintza bi-
hurtu da, besteak beste banku-kontua irekitzeko edo atze-
rritarren behar dituzten izapideak egiteko. (1. eranskina)

Gogorarazi nahi dugu 7/1985 Legearen 15. artikuluan,
erroldatzea lurralde batean bizi garen guztiok dugun es-
kKubide eta betebehar gisa definitzen dela, eta, beraz, ad-
ministrazioek bermatu behar dutela. Hala eta guztiz ere, gi-
zarte-talde eta -erakundeok aspalditik salatu dugu Nafarroan
erroldatzea pribilegio bihurtu dela, gizartearen zati batek zail-
tasun handiak baititu udalek eskatutako dokumentuak lortzeko.



Egoera horretan dauden taldeen artean, honako hauek nabarmendu behar ditugu:
e Etxerik gabeko pertsonak edota sasi-etxeetan bizi direnak.
e Alokairu-kontraturik ez duten pertsonak etxea partekatzen dutelako, logelak

azpierrentan hartzen dituzten pertsonak, bizi diren etxean erroldatzeko baime-
nik ez duten horiek, etab.

e |nongo dokumenturik ez duten pertsonak. Kasu batzuk nabarmen-
duko ditugu: Polizia Nazionalak kautelazko neurri gisa pasaportea ken-
du dien pertsonak, administrazio-egoera irregularrean daudelako (kasu
horietan gogorarazten dugu ematen zaien fotokopia sigilatua dokumen-
tu baliodun gisa hartu beharko litzatekeela); egoitza edota pasaportea be-
rritzeko prozesu luzeetan dauden pertsonak; jatorrizko herrialdeetan errol-
darik izan gabe pasaportea berritzeko aukera eragozten dieten pertsonak.




KANPAINA

Horregatik, Nafarroako Koordinakunde Antirrazistak kanpaina
hau abiarazten du, pertsona guztiei erroldatzeko eskubidea
gauzatu dadin eta erakunde publikoek eskubide hori bete de-
zaten. Kanpaina hau hainbat kolektibo eta erakunde sozial eta
sindikalek babesten eta sinatzen dugu. Urtean zehar, erakun-
de publikoekin harremanetan jarriko gara gure proposamen ze-
hatzak helarazteko eta, era berean, alderdi politikoei eskatuko
diegu arazo hau konpontzeko konpromisoa hauteskunde-pro-
grametan jartzeko. Horrekin batera, gai honi buruzko sentsibi-
lizazio- eta salaketa-jarduerak egingo ditugu, kaleko mobiliza-
zioak, formazioak, hitzaldiak, elkarrizketak, etab.

Kanpaina honetan 2 eskaera-zerrenda izango ditugu: bata ins-
tituzioetara bideratua eta bestea gizarte-mugimenduetara eta,
oro har, gizartera.



INSTITUZIOEI HONAKO
HAU ESKATZEN DIEGU

1.- Indarrean dauden araudiak eta udalerri mailan hartutako
konpromisoak betetzea, aipatutako kasuetarako aukerak es-
kaintzen baitituzte, hala nola: (2. Eranskina)

e 7/1985 Legea, apirilaren 2koa, 15, 16 eta 17 artikuluak.

e 1690/1986 Errege Dekretua, uztailaren 11koa, Toki
Erakundeen Biztanleria eta Lurraldeari buruzko Erregela-
mendua onartzen duena. 54.1 eta 54.3 artikulua.

e Resolucion de 30 enero de 2015, de la Presidencia del
Instituto Nacional de Estadistica, en su art. 3.3

e 2020ko otsailaren 17ko Ebazpena, INEeko Lehendaka-
ritzarena eta Autonomia Erkidegoetako eta Tokiko Lanki-
detzarako Zuzendaritza Nagusiarena. Udal-erroldaren
kudeaketari buruzko jarraibide teknikoak udalentzat. 3.
puntua: erroldatze-kasu bereziak.

e 15/2006 Foru Legea, abenduaren 14koa, Gizarte Zerbit-
zuei buruzkoa. 4.4 artikulua eta 5.c) eta 5.d) artikulua.

e Furopako Parlamentuaren Ebazpena, 2014ko urtarrilaren
16koa.

e Nafarroako udalen mozioak/ebazpenak.




Araudi horietan, etxerik gabeko eta dokumentaziorik gabeko pertsonen egoe-
ra aitortzen da, eta beste bide batzuk eskaintzen ditu erroldatzeko, hala
nola sasi-etxebizitzak, gune kolektiboak (komentuak, esaterako) edo zerbit-
zu publikoak (aterpetxeak, harrera-etxeak, gizarte-zerbitzuak, etab.). Kasu
horietan, fikziozko etxeen figura onartzen da erroldatzeko bide onargarrit-
zat. Gainera, argi uzten du udal-errolda osatzea, mantentzea, berrikus-
tea eta zaintzea Udalari dagokiola, Estatuko legeriak ezarritakoaren arabera.

2. Udalei eskatzen diegu neurri zehatz hauek har ditzatela erroldatzea errazteko:
2.1 Nortasuna egiaztatzeko zailtasunak dituzten egoeretan:

Legea aplikatzea eta agiriak AlZ (NIE) gisa aitortzea: lapurtutako edo
galdutako identifikazioaren fotokopia, salaketarekin batera; edo, kasuan
kasuko, kontsulatuak pasaportea berritzeko eskaeraren egiaztagiria; pa-
saportea ordezten duen inskripzio-zedula -arrazoiren batengatik beren he-
rrialdeak dokumentatzen ez dituen atzerritarrei pasaportearen fotokopia
zigilatua ematen zaie-—; Polizia Nazionalak pasaportea kentzen dienean
entregatzen den egiaztagiria.

lraungita dauden pasaportea eta AIT (Atzerritarren Identifikazio Txartela)
onartzea eskatzen dugu. lzan ere, agiri horien helburua pertsonaren iden-
titatea egiaztatzea da, eta iraungipenaren kudeaketa administratiboak ez
du pertsonen identitatea aldatzen; gainera, AlZ (Atzerritarren |dentifikazio
Zenbakia) baliozkoa da, indarrean dagoen egoitza-baimen batekin lotuta
dagoen edo ez kontuan hartu gabe.

2.2 Alokairu-kontratu bat egiaztatzeko =zailtasun-egoeretan/etxebizitzaren
egiaztagiriak:

e | egea aplikatzea, eta oinarrizko auzo-unitateek /gizarte-zerbitzuek egi-
ten dituzten txostenak onartzea, pertsonak bizi diren lekua egiaztatzen du-
tenak, kontuan hartuta erroldatuta ez dauden pertsonek auzo-unitateen
arreta lortzeko zailtasunak dituztela. Pertsona guztiek gaua igarotzen du-
ten tokiak eta azpietxeak aintzat hartzea, horixe baita haien ohiko lekua,
eta leku horietan erroldatzea, hala nola orubeetan edo hondakinetan, pos-
ta-helbide bat zehaztuz pertsonarekiko komunikazio-bidea ziurtatzeko.

lldo horretan, gogoratu behar da pertsona guztiak artatzeko betebeharra
dagoela Qinarrizko Gizarte Zerbitzuetan eta dagozkien Auzo Unitateetan,
erroldatuta izan ala ez. Abenduaren 14ko 15/2006 Foru Legeak, Gizar-
te Zerbitzuei buruzkoak, 4. artikuluko 4. puntuan dio Gizarte Zerbitzuen




hartzaileak izan daitezkeela. Honela dio: “Nolanahi ere, Nafarroan larrial-
di pertsonaleko, familiako larrialdi edo gizarteko larrialdi egoeran dauden
pertsonek egoera horri aurre egitea ahalbidetzen duten gizarte-zerbitzuen
sistemako prestazioak eskuratu ahal izango dituzte. Gizarte-zerbitzuetako
profesionalek egoera hori baloratuko dute larritasunaren, prekarietatearen
eta iraunkortasunaren arabera. “

¢ Pertsona bat helbide jakin batean bizi den egiaztatzea, betiere interesdu-
nak hala eskatuta, langile publikoak erabiliz, hala nola gizarte-zerbitzuak
edo udaleko agenteak (horretarako polizia-agenteen erabilera saihestuz,
administrazio-egoera irregularrean dauden pertsonen ahultasun juridikoa
eta kanporaketetan polizia-kidegoen lankidetza dela eta).

e Gune instituzionalak erroldatze-gunetzat hartzea, udal-aterpetxe,
udal-jangela, auzo-unitate, bazterkeria handiko zerbitzu, Emakumearen
Arretarako Udal Zerbitzu edo udaletxean bertan.

e Gaur egungo legeetan jasota dauden aurreko eskariez gain, eskatzen
dugu kontuan hartzea lekukotzak, pertsonaren egungo etxebizitzaren gai-
neko erroldatzea egiteko, auzotarren edo etxebizitza partekatzen duten
pertsonen testigantzak, edo pertsonak ohi duen beste erakunde batzue-
nak, hala nola eskola, osasunetxea, gizarte-erakundeak edo beste zerbit-
ZuU batzuk.

3. Nafarroako Gobernuari eta, bereziki, Eskubide Sozialei eskatzen diegu gai hau
konpontzeko beharrezko aldaketak egitea. Besteak beste, honako hauek proposat-
zen ditugu:

e Auzo Unitateetara eta Oinarrizko Gizarte Zerbitzuetara errolda-baldintzarik
gabe sartzea bermatzea, egungo araudiak aurreikusten duen bezala.

e OGZetako eta AUetako langileei erroldatzearen arloko informazioa eta pres-
takuntza ematea, erroldatzeko txostenaren prozeduraren bidez hori errazteko

e Nafarroako Gobernuaren menpeko gune instituzionaletan herritarrei errol-
datzeko bidea prestatzea, zuzeneko arreta ematen duten zerbitzuetan, hala
nola Oinarrizko Gizarte Zerbitzuetan (OGZ), Nafarroako Berdintasun Institu-
tuan (NABI), etab...

e Nafarroan bizi diren pertsona guztiei erroldatzeko aukera bermatzea, es-
kubidea blindatzen duen foru-araudi propioaren bidez, eta udal-araudien ba-
beserako eta erreferentziarako balio izatea.

e Administrazioei baliabide nahikoak eta egokiak ematea, Nafarroan bizi diren
pertsona guztiek eskubide eta zerbitzu berberak izateko; horretarako, hizkunt-
za maila, ahozko eta idatzizko alfabetatze edota alfabetatze digitalerako sarbi-
de mekanismoak egokitzea.

e Erroldatzea betekizun baztertzaile gisa ezartzen duten erakunde pribatuen
(bankuak, etxe-agentziak) jarreren jarraipena eta zuzenketa egitea, praktika
horiek kontrolatzeko, hautemateko eta salatzeko mekanismoak ezarriz.

e Halaber, administrazio publikoen diskriminazio-praktiken jarraipena eta
zuzenketa egitea, hala nola Nafarroako osasun-sistemarena; izan ere, Osasun
Txartel Indibiduala (OTI) eskuratzeak 3 hilabeteko antzinatasuna eskatzen du
erroldan. Gogoratu behar da OTla eskuratzeko baldintzak direla, besteak bes-
te, benetako bizilekua estatuan izatea, antzinatasunik gabe, eta erroldatzeaz
gain, zuzenbidean onartutako beste froga batzuk ere baliozkoak direla.




4. Alderdi politikoei honako hau eskatzen diegu:

e Pertsona guztien eskubideak bermatuko dituzten berdintasun-politiken alde
egiteko, haien administrazio-egoera, jatorria edo egoera sozioekonomikoa
edozein dela ere.

e Diskurtso arrazistak eta xenofoboak detektatzeko eta salatzeko mekanis-
moak ezartzeko, gorroto-diskurtsoak eta topikoak sahiestuz.

e Erroldatzeko eskubidea hauteskunde-programetan sartzeko eta arazoa
konpontzeko benetako politikak sortzeko.

e Garatzen ditugun proposamenak haien udaletara eramateko, eta konpro-
misoa hartzeko horrelako ekimenak babesteko, benetako eskubide-berdinta-
suna bermatzeko.




Mugimendu sozialei eta gizarteari honako hau eskatzen diegu:
e Kanpaina babesteko manifestu hau sinatuz.

e Urtean zehar egingo ditugun jardueretara joateko eta sare eta hedabideetan
zabaltzeko.

e Comprometerse a conocer y dar visibilidad a las realidades que existen en
vuestros barrios, entornos, pueblos, ciudades de las personas atravesadas
por discriminaciones gque se traducen diariamente en vulneraciones de sus
derechos basicos.

e Pribilegioak eta diskriminazioak azalarazteko eta eskubideak aitortzeko lana
sustatzeko.

e Erroldatzeko eskubidea eskaintzen duten etxebizitzen alokairua sustatzeko
edota erroldatzeko eskubidea errazteko, sektore zaurgarriei lehentasuna ema-
nez, hala nola pertsona migratuei edota arrazializatuei.

e Auzoetan eta herrietan, herri-mugimenduetarako eta elkarri laguntzeko gu-
neak sortu eta babesteko, konponbideak behetik eta berdinen artean sustat-
zeko.

Zalantzarik edo iradokizunik izanez gero, jar zaitezte harremanetan Nafarroako
Koordinakunde Antirrazistarekin.




|. ERANSKINA:
Erroldatua izatea eskatzen duen zerbitzu eta eskubide batzuen zerrenda

e QOinarrizko Errenta Bermatua.

e Gizarteratzeko programa espezifikoak Irufiean erroldatuta daudenentzako
aterpea (lrufieko Etxerik Gabekoendako Programa).

e Nafarroako Enplegu Zerbitzurako sarbidea.

e Familia-medikua eta CIPNA

e |kasketa ofizialetarako matrikula eta bekak.

¢ Eixebizitza-laguntzak eskuratzea.

e Eixebizitza babestua, alokairuko edo erosketako laguntza eskuratzea.

e Udalaren aisialdiko jarduerak.

e Udal-hauteskundeetan botoa ematea Espainiak akordioa duen herrialdee-
tako herritarrentzat.

e Liburutegiko txartela, udaleko kirol eskola, udaleko igerilekua eta antzeko
udal zerbitzuetarako sarbidea.

e Ezkondu eta izatezko bikotearekin bizi direla frogatzea.

e Argiaren bonu soziala.

e Banku-kontu bat irekitzea.

e Auto bat, merkataritza-lokal bat edo legezko erregistroren bat behar duen
beste edozein ondasun erostea.

e Egoitza- eta lan-baimenak eskuratzea.

¢ Mendekotasunerako laguntza-eskaera.

¢ Errenta-aitorpena edo errenta-ziurtagiri negatiboa.

e Agiri pertsonalak eskatzea (NAN, gidabaimena, zirkulazio-baimena, etab.)
e Doako laguntza juridikoa eta ofiziozko abokatua eskatzea.

¢ Bikote egonkorra eratzea Nafarroako Erregistro bakarrean.

¢ Diruz lagundutako terapia-komunitateak.

e Nafarroako Gobernuaren edozein laguntza.

e Atzerritartasunerako aukera, hainbat eskaera.

e NANa eta pasaportea eskuratzea.

¢ Kideak programan sartzea.

e OGZ eta AUetarako sarbidea, baita horiek ematen dituzten baliabideetara

ere.
¢ Mendekotasun-eskaera.

e Nafarroako egoitzetarako sarbidea
e PNCrako aukera.

